
21.12.2018 

 

 Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq matumuuna 

saqqummiuppara. 

 

Naalakkersuisunut apeqqut: 

 

1. Kangerlussuup mittarfia akilersinnaasumik ingerlassaguni inuit angallattut qassit ukiumut 

aqqusaartariaqarpaat? 

2. Kangerlussuarmi pisortat suliffeqarfiutaasa avataasigut suliffeqarfiit namminersortut qanoq 

akileraarutitigut pissarsiaqaataasimappat ukiuni kingullerni tallimani? 

3. Sisimiuniit Kangerlussuarmut aqquserniornissaq pillugu Naalakkersuisut qanoq 

ilisimasaqartigippat? 

4. Sisimiuniit Kangerlussuarmut aqquserniortoqarpat Naalakkersuisut isumaqarpat tamanna 

inuussutissarsiornermik inerisaanermik malitseqarumaartoq? 

5. Sisimiuniit Kangerlussuarmut aqquserniornermi akit qanoq inissisimanissaat pillugu 

Naalakkersuisut missingersuuteqarsimappat? 

(Inatsisartunut ilaasortaq Aqqaluaq Biilmann Egede) 

 

Tunngavilersuut: 

Apeqqutit qulaani sammisakka naalakkersuinikkut sulinermi apeqqutitut pingaartuupput 

akineqartariaqartut. Akisussaasup aalajangersimasumik akisinnaasariaqagai, ilaatigullu aalajangiiffigisassatut 

siunnersuutaanikuusimasut tunngavissarisaanik ujartuinerupput. Kangerlussuup mittarfissuata 

matuneqarnissaa pissappat imminullu napatittumik ingerlasinnaassappat akilersinnaasutsip killinga 

sumiinnersoq paasissallugu pisariaqarpoq. 

Kommuni imaluunniit susassaqartut allat Kangerlussuaq ingerlatissappassut akilersinnaassutsip 

minnerpaaffissarisaa ilisimaneqartariaqarpoq. Taamaammat Kangerlussuaq matussanngitsoq oqartaraanni 

aamma akilersinnaassuseqarnissaata sumi inissisimanera ilisimaneqartariaqarpoq. Tamannaavorlu Qeqqata 

Kommuniata siunissaa eqqarsaatigalugu ilisimasariaqartutut pingaartutut isigisara. 

Neriuppunga Sisimiut Kangerlussuullu siunissai eqqarsaatigalugit Naalakkersuinikkut suliat 

attuumassuteqartut naalakkersuisut akisinnaassagaat. 

Apeqqutikka ullut suliffiusut qulit qaangiutsinnagit akineqarnissaat kissaatigaara. 


